
Narayanaproktam Hari Stotram

నారాయణప్రోక్తం   హరిస్తోత్రమ్

సాత్వతానాం హృది సాక్షాన్నారాయణో వసామ్యహమ్ ।
నమస్తస్మై  పరేశాయ తజ్జలాయ  నమో నమః ॥ ౫౮॥
అనన్తశక్త్యధిష్ఠానాన్తరాత్మఁస్తే    నమో నమః ।
అదృశ్యరూపిణేఽలక్ష్యవర్త్మనే బ్రహ్మణే  నమః ॥ ౫౯॥
దురీతనాశనేఽఖిలప్రాణిరూపాయ  తే నమః ।
అసన్నిరసననామ్నే సాత్త్వతామ్పతయే నమః ॥౬౦॥
దీనానాం బన్ధవే  తుభ్యం స్వధామ్ని రంస్యతే నమః ।
నిరస్తాతిశయసామ్యగుణైశ్వర్యవతే  నమః ॥౬౧॥
అయోగినాం విదూరాయ స్వహృదిస్థాయ  తే నమః ।
యత్కీర్తిశ్రవదృశ్యార్హా  స్మృతిస్తోత్రాణి  సర్వథా ॥౬॥
కల్మషాణి విధున్వన్తి తస్మై  భద్రకృతే  నమః ।
ప్రపన్నా  యత్పదోపాస్త్యా మాత్రాస్పృశిం  విధూయ చ ॥౬౩॥
నిరాశయా బ్రహ్మగతిం  యాన్తి తస్మై  చ తే నమః ।
శీలదానక్రియామన్త్రయజ్ఞత్యాగతపోవ్రతాః     ॥౬౪॥
యదర్పణమృతే క్షేమం విన్దన్తి   న హి తే నమః ।
శ్వాదమత్స్యాదచర్మకృద్యవనాఽఽభీరసఙ్కరాః ॥౬౫॥
కఙ్కశబరఝల్లాదపారధిర్గణికాపివాః   ।
కిరాతఖసఘాతాశ్చ పాపాశ్చాన్యేఽపి జన్తవః ॥౬౬॥
యదాశ్రితాశ్రయాచ్ఛీఘ్రం    శుద్ధ్యన్తి   తే నమో నమః ।
అవతారమయః సోఽయం సాధుసాధ్వీమయః ప్రభుః  ॥౬౭॥
ఈశేశాఽజామయో దేవో నారాయణః ప్రసీదతామ్  ।
ఋషిపితృదేవమయోమానవాసురనాగధృక్ ॥౬౮॥

పతిపత్నీమయో దేవో నారాయణః ప్రసీదతామ్  ।
నరనారీస్వరూపోఽయం నృపరాజ్ఞీమయః  ప్రభుః  ॥౬౯॥
లోకధామధరాధీహ్రీశ్రీపతిర్మే   ప్రసీదతామ్  ।
యత్పాదధ్యానధౌతాన్తర్హృదో  విన్దన్తి   యం ప్రభుమ్  ॥ ౭౦॥
తదోతప్రోతసద్బుద్ధ్యా   యాదృగ్రూపః  స దృశ్యతే ।
తథా తం కవయో లోకే వర్ణయన్తి  పరాత్పరమ్ ॥ ౭౧॥
బ్రహ్మవాణ్యాం  బ్రహ్మరూపో  లోకవాణ్యాం రసాత్మకః ।
ఉభవాణ్యాం మిష్టతిక్తో  ప్రసీదతాం  కథేష్టదః  ॥ ౭౨॥
ఇతి శ్రీలక్ష్మీనారాయణీయసంహితాయాం  ప్రథమే  కృతయుగసన్తానే ౫౯-

అధ్యాయాన్తర్గతం
నారాయణప్రోక్తం   హరిస్తోత్రం
లక్ష్మీనారాయణీయసంహితా । ఖణ్డ ౧। అధ్యాయ ౫౯/౫౮-౭౨॥

